
ch’è na bellezza à bedere, e tutto lo iuorno non fanno autro che iocare ad anola tranola spizza fontanola, ad è notte ò iuorno, à viata te co la catena, ad à commare lo culo te pare, lassa parere ch’è bello à bedere, ad anca nicola si bella e si bona; à la lampa, à la lampa, à lo viecchio n’è benuto; à lo iuoco de lo scarpone; à le norchie, ad apere le porte ca farcone vole ntrare, ad accosta caalle; à li forasciute; à li sette fratielle; à banno, e commannamiento; à ben benga lo mastro, à beccome; à vienela vienela cuccivannella, à co ualera; a compagno mio feruto sò, à chioppa ò separa, à cucco ò viento; à le castella, à chi ncè suso lo zelluso, di che scenga non se pò zella vò, zella vò, à la colonna, à le gallinelle, à gatta cecata, à guarda mogliere, à gabba compagno, à la morra, à mazza e piuzo, e messere stà ncellevriello, à nzecca muro, à paro ò sparo, a capo ò croce, a preta nsino, à pesce marino ncagnalo, piglia la preta, e shiaccalo, à pane caudo, à la passara muta; a Rè mazziere, a rentinola mia rentinola, a la rota de li cauce, a la rota à la rota Sant’Agnelo nce ioca, a rociolare lo totaro, a strenne mia cortina, a seca molleca; a sauta parma, alli sbriglie, a spacca strommola, a scarreca varrile, a la sagliepennola, à tira, e molla; a tafara, e tammurro, a lo tuocco, a tagliazeppole farvo, e farvo, a tozzare co l’ova pente. Mo chello che te dà chiù sfatione, è bedere cinco ò seie iocare a le cetrangolelle, che

pare

